
Løgtingsins Vinnunevnd

Løgtingsskrivstovan

Erling Jalsgøta

Tórshavn

1) Svar til fyrispurning frá Vinnunevndini viðv. grein 4,3 í uppskotinum til løgtingslóg um mánaðarligan minstaforvinning til útróðrarmenn
Ásett er í grein 4,3, at "Fyri A-inntøku og skattafríar veitingar verður minkingin sambært stk. 2 roknað í mun til ta upphædd, sum útróðrarmaðurin, sambært samtíðarskattaskipanini, hevur fingið útgoldið í mánaðinum, sum minstiforvinningur verður veittur fyri, uttan mun til nær henda inntøka er forvunnin".

Hetta merkir, at onnur inntøka sum fiskimaður fær, hevur við sær, at minstiforvinningur, ið fellur í hannsara lut minkar lutfallsliga. Við tað, at minstiforvinningurin minkar lutfallsilga so hvørt sum inntøkan, uttan mun til, hvussu inntøkan er samansett, er tað líka mikið, hvar inntøkan kemur frá. Tískil er als ikki neyðugt at umhugsa, hvar inntøkan hevur sín uppruna ella huvussu nógvar aðrar veitingar eru minkaðar ella mótroknaðar hvørjari aðraði.

Hevur ein sjómaður x inntøku ella veiting, verður minstiforvinningurin minkaður lutfallsliga sambært x, uttan mun til hvar inntøkan hevur sín uppruna.

2) Svar til spurningin um reglurnar um inndrátt av loyvum og hvørji lógarbrot viðføra at loyvi verður tikið aftur, og hvørji ikki viðføra hetta og hvat grundgevingin er fyri at frítaka ávís lógarbrot. 

§ 42 inndráttur

Lógin heimilar inndrátt av veiðu og reiðskapi fyri ávís lógarbrot. 

· Veiðu á stongdari leið ella friðaðum øki

· Veiðu við ólógligum reiðskapi

· Veiðu uttan veiði- ella fiskiloyvi

· Veiðu útum ásettar kvotur

Lógin ásetur, at øll veiða og reiðskapur kan verða inndrigin fyri slík lógarbrot.

Vanlig rættarsiðvenja er nú, at reglurnar um inndrátt ikki verða brúktar í tann mun lógin heimildar.

Fyri veiðu á stongdari leið verður bert tann fongurin inndrigin, sum ein trolari hevur í tí hálinum, tá ólóglig veiða á stongdari leið, verður staðfest.

Fyri línuskip verður bert tann fongurin inndrigin, sum verður fingin á tí partinum á línuni, sum stendur á stongdari leið.

Um fiskað verður við ólógligum reiðskapi, verður bert tann ólógligi parturin av reiðskapinum inndrigin, meðan einki verður gjørt við veiðuna.

Fyri veiðu uttan veiði- ella fiskiloyvi. Her er einki rættarligt fordømi.

Fyri veiðu útum ásettar kvotur. Her eru fleiri mál send fútanum, men eingin avgerð fyriliggur.

§ 45, afturtøka av fiskiloyvum.

Lógin heimilar Fiskiveiðieftirlitinum, at taka inn fiskiloyvi um skipari á fiskifari er skuldsettur fyri brot á reglurnar í  §§ 9, 9a, 10 ella 18.

Fiskiveiðieftirlitið hevur heimild beinanvegin at taka aftur fiskiloyvi, um brot verður staðfest á reglurnar um vernd av ungfiski. 

Fiskiveiðieftirlitið hevur nakrar ferðir tikið fiskiloyvi aftur fyri slík brot. Fiskiloyvi hevur í slíkum førum verið tikið aftur í 14 dagar.

Onnur lógarbrot á omanfyri nevndu §§ í lógini hava verið viðgjørd av Føroya Landfúta. 

3) Svar til spurningin viðv. broytingini í § 31, stk. 2, um endamálið við broytingini, serliga tá tað snýr seg um at strika verðandi áseting í § 31, stk. 2. Spurningurin er hvørjar bindingar landsstýrismaðurin ynskir at avtaka, tá hann sigur at ætlanin er at gera skipanina smidligari, og serliga um endamálið er at avtaka avmarkingina í talinum av fiskiloyvum.

